
GHADDEJNA MILL-MEWT GHALL-HAJJA

Kemm nistghu nghidu li huwa taghna I-kliem ta’ Origene meta jghid: “Ahna nafu li ghaddejna
mill-mewt ghall-hajja”? Forsi naslu biex nghidu li ahna nafu xi haga dwar min ghadda mill-mewt
ghall-hajja — nafu li Gesli ghamel dan il-passagg u bhalu 1-Martri San Gorg; imma b’dagshekk
ma nistghux nghidu li “ahna nafu li ghaddejna mill-mewt ghall-hajja”. Tl-fatt li ahna nistghu
nghidu li smajna b’xi hadd 1i ghamel dan il-passagg ma jfissirx li ahna wkoll ghaddejna. Huwa
sabih li ni¢celebraw lil min ghadda mill-mewt ghall-hajja, imma ¢-celebrazzjoni tkun shiha jekk
kull wiehed u wahda minna jkun jista’ jghid ma’ Origene: Ahna nafu li ghaddejna mill-mewt
ghall-hajja.

In-Nisrani huwa dak li meta jsir jaf lil Gest, imewwet fih dak kollu li ma jagbilx mal-Vangelu.
Huwa dak li ma jobghodx, ma jkunx vjolenti bi kliemu u ghemilu, jahfer, jaghder, ma jizrax il-
firda, ma jaghmilx deni, ma joqtolx lil siehbu. Huwa minnu li l-istint uman jghidilna biex
inpattu, inweggghu, ninku, nghajru. Imma jekk ma mmewtux fina dan kollu, ma nistghux
nghaddu ghall-hajja. Nibgghu agenti tal-mewt li nizirghu I-mewt madwarna. B’din Il-attitudni
nibgghu fid-dar mudlama tal-mewt!

Kif jghid Origene, “ahna nafu li ghaddejna mill-mewt ghall-hajja ghax ma konniex nemmnu, u
issa sirna nemmnu”. Ma nistghux immewtu fina din in-negattivita kollha bil-hila taghna biss,
imma jekk nemmnu fi Kristu. Jehtigilna niltaqghu ma’ Kristu u nilgghuh f’hajjitna. Hija 1-
grazzja ta’ Alla li twassalna biex innaqqu l-haxix hazin minn hajjitna. Jekk fina u fostna ghadu
jinbet haxix hazin ifisser li fina u fostna ma ghandna xejn minn ta’ Gesu. Il-bniedem jista’
jaghmel tempju ghal Alla waqt li jibga’ ma jsirx hu stess tempju tieghu. Il-bniedem jaf
jorganizza ruhu religjozament u xorta wahda jista’ jkun ghadu ma dahalx “fid-dawl ta’ dar il-
hajja”.

Fi kliem Origene, meta ahna nghaddu mill-mewt ghall-hajja, meta nibdew niehdu lil Kristu bis-
serjeta, “id-dinja tobghodna”. Meta d-dinja ggaghalna nbatu sempli¢cement ghax inkunu qed
nippruvaw nghixu I-Vangelu, dan ifisser li t-tilgima taghna fi Kristu tkun hadet. Ghalhekk
Origene jghid: “Ahna mela ghandna naghtu hajjitna, ma nghidx ghalih, imma ghalina, jew ahjar,
ghal dawk li jiehdu ezempju tajjeb mill-martirju taghna”. Id-dinja li tobghodna mhix biss id-dinja
pagana, imma tista’ tkun ukoll id-dinja prezenti fil-Knisja — ghax fil-Knisja hemm dawk (Insara
ta’ kull grad) li fi kliem il-Papa Frangisku ghandhom l-ispirtu tad-dinja (spirtu ta’ mondanita).
Dawn huma dawk li “jinnegozjaw il-fedelta taghhom lejn Alla; dawk li jinnegozjaw l-identita
Nisranija taghhom, dawk li sahansitra jagghu u jqumu mill-fatt 1i huma parti mill-poplu li Alla
tant ihobb i jridu jkun il-poplu tieghu” (ara Omelija tal-Papa Frangisku, 18 ta’ Novembru 2013).

Nitolbu lil Alla bl-intercessjoni ta’ San Gorg Martri li ghadda mill-mewt ghall-hajja, biex bl-
ghajnuna tieghu u fuq l-ezempju tieghu ahna wkoll nghaddu mill-mewt ghall-hajja — ahna
ninbnew fi Knisja skont il-qalb ta’ Kristu Rxoxt.



